
Հայաստանի Հանրապետության 2021 թվականի պետական բյուջեի մասին Հայաստանի Հանրապետության օրենքում վերաբաշխում, լրացումներ և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և  լրացումներ կատարելու մասին
ՀՀ կառավարության որոշման նախագծի ընդունման

1. Նախագծի ընդունման անհրաժեշտությունը
Սույն որոշման նախագծի ընդունման անհրաժեշտությունը պայմանավորված է  այն հանգամանքով, որ  համաձայն ՀՀ կառավարության 2021 թվականի փետրվարի  4-ի  N 133-Ն որոշման ՀՀ սեփականություն հանդիսացող՝ քաղաք Երևան, Քանաքեռ-Զեյթուն, Դ.Անհաղթի փողոց 23/6 հասցեում գտնվող շենքի 4-րդ հարկից 214,085 դրամ սկզբնական արժեքով 425 քառ. մետր մակերեսով տարածքը հետ է վերցվել                       ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեից և ամրացվել է Վիճակագրական կոմիտեին  (այսուհետ՝ Կոմիտե): Սույնով պայմանավորված, 2021 թվականի հուլիսի 1-ից Կոմիտեի Երևան քաղաքի վարչությունը տեղակայվել է վերոնշյալ  տարածքում: Սակայն նոր  տարածքում բնականոն աշխատանքների իրականացման համար բացակայում են  անհրաժեշտ պայմանները, մասնավորապես՝ գազաֆիկացման աշխատանքների իրականացում և բնական գազով աշխատող ջեռուցման համակարգի  ներդնում:
Միաժամանակ, քանի որ նոր տարածքի շահագործման հետ կապված առկա խնդրահարույց հարցերի լուծման նպատակով ՀՀ 2021 թվականի պետական բյուջեով նման ծախսեր կատարելու համար ֆինանսական միջոցներ նախատեսված չեն, Կոմիտեն սույն որոշման նախագծով  առաջարկում է իր իսկ միջոցների հաշվին իրականացնել  վերոնշյալ  աշխատանքները:
 2. Ընթացիկ իրավիճակը և խնդիրները
Համաձայն ՀՀ կառավարության 2021 թվականի փետրվարի 4-ի N 133-Ն որոշման 2-րդ մասի՝ 23.02.2021թ. կատարվել են Երևան քաղաքի Քանաքեռ-Զեյթուն, Դ. Անհաղթի փողոց 23/6 հասցեում գտնվող շենքի 4-րդ հարկում 425 քառ. մետր մակերեսով տարածքի հանձնման-ընդունման աշխատանքները, իսկ 12.03.2021թ. կատարվել է գույքի նկատմամբ իրավունքների պետական գրանցում անշարժ գույքի պետական միասնական կադաստրում և տրվել է N 12032021-01-0235 վկայականը: Հատկացված տարածքի համար կատարվել է «Հայաստանի էլեկտրական ցանցեր» ՓԲԸ-ում և «Վեոլիա Ջուր» ՓԲԸ-ում էլեկտրաէներգիայի և ջրմուղ-կոյուղու բաժանորդի անվանափոխություն և կնքվել են համաձայնագրեր: Իրականացվել են նաև տարածքի ընթացիկ նորոգման և օդափոխիչների տեղադրման, ինչպես նաև տեղեկատվական ցանցի տեղադրման, սպասարկման և համակարգչային ցանցի կառուցման աշխատանքներ: 

Վերոնշյալ տարածքում գազաֆիկացում ապահովելու և ջեռուցման համակարգի անցկացման համար համաձայն ՀՀ կառավարության 2021 թվականի մայիսի 4-ի N 526-Ն որոշմամբ հաստատված «Գնումների գործընթացի կազմակերպման» կարգի   19-րդ կետի, ձեռք է բերվել ՀՀ օրենսդրությամբ սահմանված կարգով հաստատված և փորձաքննություն անցած նախագծային փաստաթղթեր (պատճենը կցվում է), որոնց համար առկա են փորձաքննության դրական եզրակացություններ:

Ելնելով նախագծային փաստաթղթերից՝ գազաֆիկացման աշխատանքների և ջեռուցման համակարգի անցկացման, ինչպես նաև վերջիններիս գծով տեխնիկական և հեղինակային հսկողության ծառայություններ ձեռք բերելու նպատակով Կոմիտեին անհրաժեշտ է «Շենքերի և շինությունների կապիտալ վերանորոգում» /5113/ հոդվածով նախատեսել  5,734.3 հազար դրամ, որից՝
· 999.0 հազար դրամ՝ շենքի գազաֆիկացման աշխատանքների համար, 

· 4,636.9 հազար դրամ՝ բնական գազով աշխատող սարքերի տեղադրման համար,
· 75.7 հազար դրամ՝ տեխնիկական հսկողություն իրականացնելու համար,  

· 22.7 հազար դրամ՝ հեղինակային հսկողություն իրականացնելու համար:
Շենքի գազաֆիկացման աշխատանքների (գազի բաշխման օժանդակ աշխատանքներ) և տեխնիկական հսկողության ծառայությունների ձեռքբերումը նախատեսվում է իրականացնել «մեկ անձ» գնման ընթացակարգով՝ հիմք ընդունելով «Գնումների մասին» ՀՀ օրենքի 23-րդ հոդվածի 1-ին մասի 4-րդ կետը և ՀՀ կառավարության 04.05.2017թ. թիվ 526-Ն որոշմամբ հաստատված «Գնումների գործընթացի կազմակերպման» կարգի 23-րդ կետի 1-ին ենթակետը: Հեղինակային հսկողության ծառայությունները ևս նախատեսվում է ձեռք բերել «մեկ անձ» գնման ընթացակարգով՝ համաձայն «Գնումների մասին» ՀՀ օրենքի 23-րդ հոդվածի 1-ին մասի 1-ին կետի և ՀՀ կառավարության 04.05.2017թ. թիվ 526-Ն որոշմամբ հաստատված «Գնումների գործընթացի կազմակերպման» կարգի 23-րդ կետի 4-րդ ենթակետով հաստատված ցանկի 6-րդ կետի: 

3. Կարգավորման նպատակը և բնույթը

Սույն որոշման նախագծով առաջարկվում է Կոմիտեի ՝«1143. Ազգային պաշտոնական վիճակագրության արտադրություն և տարածում»  ծրագրի շրջանակում կատարել փոփոխություն, համաձայն որի՝ «11001. Վիճակագրության քաղաքականության մշակում և իրականացում, պաշտոնական վիճակագրական տեղեկատվության մշակում, արտադրում և տարածում»  և «11002. Վիճակագրական տեղեկատվության հավաքում» միջոցառումների գծով սահմանված բյուջետային հատկացումների հաշվին իրականացնել վերաբաշխում և համապատասխանաբար  2,234.3 հազար դրամ և  3,500.0 հազար դրամ ուղղել «31004. ՀՀ վիճակագրական կոմիտեի շենքային պայմանների բարելավում» միջոցառմանը՝ վերոնշյալ խնդրի լուծման նպատակով:
       
4. Ակնկալվող արդյունքը
Նախագծի ընդունման արդյունքում կբարելավվի Կոմիտեի Երևան քաղաքի վարչության աշխատանքային պայմանները: 
5. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտությունը
Նախագծի ընդունման կապակցությամբ ՀՀ պետական բյուջեի եկամուտների և ծախսերի ավելացում կամ նվազեցում չի նախատեսվում:

6.
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը չի բխում համապատասխան ռազմավարական փաստաթղթերից:

 
7. Նախագծի մշակման գործընթացում ներգրավված ինստիտուտները և անձինք

  Սույն որոշման նախագծի մշակումն իրականացվել է Կոմիտեի ֆինանսատնտեսագիտական բաժնի կողմից:
